
Pou Piblikasyon Imedya: 14/07/2019 GOUVENE ANDREW M. CUOMO

GOUVENE CUOMO AP ANONSE KOURAN TOTALMAN RETABLI APRE
BLAKAWOUT MANHATTAN LAN

Li ap Vizite Sou-estasyon ki te Lakoz Pan lan avék Prezidan Con Ed lan, John
MacAvoy, epi li ap Bay yon Konferans pou Laprés

Li ap Bay Enstriksyon ak PSC a pou Ankete sou Ensidan an

Li Deplwaye 200 Manm Patwouy pou Asiste nan Sikilasyon sou West Side
Pandan Pan lan

Divizyon Sekirite Enterye ak Sévis ljans Deplwaye 50 Tou Ekleraj ki Soti nan
Rezev Rejyonal yo

Gouvéné Andrew M. Cuomo te anonse jodi a kouran te retabli totalman apre yon pan
kouran jeneral nan Midtown Manhattan. Apre yon Reyinyon Enfomasyon sou sit lan,
Gouvene a te vizite sou-estasyon ki te lakdz pan lan avek Prezidan Con Edison, John
MacAvoy, epi li te bay yon konferans pou laprés. Gouvene a te deplwaye 200 Manm
Patwouy sou West Side lan pou ede dirije sikilasyon an pandan pan lan epi pou te
kapab deplwaye yo nan lot pozisyon jan sa nesese. Gouveneé a te bay enstriksyon tou
ak pésonél Biwo Jesyon ljans (Office of Emergency Management) lan, prevansyon ak
kontwol dife ak Komisyon Seévis Piblik (Public Service Commission, PSC) lan pou yo te
kapab deplwaye yo nan 10t pozisyon ki san kouran. Anplis de sa, Divizyon Sekirite
Enterye ak Sevis Dijans (Division of Homeland Security and Emergency Services)
Deplwaye 50 tou ekleraj ki soti nan rezev rejyonal yo.

"Tandiske kouran an te retabli, genyen toujou kek siyal sikilasyon ki pa fonksyone,
kidonk nou pa tap ankouraje Nouyoké yo soti si ou pa oblije soti", Gouvené Cuomo te
deklare. "Mwen felisite tout travaye ijans yo ki te fé yon travay fantastik. Depatman
Lapolis New York (New York Police Department, NYPD), Ofisyel Elektrisite Eta yo, tout
travaye ijans yo. Sa te kapab pi mal anpil. Lé ou ap pale de yon vil tankou New York
avek yon pati siyifikatif nan vil lan, an prensip k ap sibi yon blakawout, sa te kapab yon
sitiyasyon ki tre kawotik. Nou te we egakteman kontré a, an reyalite. Nou te we
Nouyoké yo nan pi bon nivo yo".

"Tandiske erezman nou te jere sitiyasyon an, deske li te rive a pa ditou

akseptab", Gouvené Cuomo te kontinye. "Mwen te bay enstriksyon ak PSC a pou li
fé yon ankeét total ak apwofondi sou kdz blakawout aswé a epi nou pral rann tout pati
yo responsab pou asire nou sa pa rive anko".

Kom rezilta yon pwoblem ak yon liy transmisyon, yon blakawout jeneral te rive nan
midtown Manhattan ak yon pati han Upper West Side lan. Nan nivo ki pi wo li, kantite



kliyan san kouran yo te atenn 72,000, epi sevis metwo te koupe nan liy A, C, D, F ak
M. Gouvene a te bay enstriksyon ak Lapolis Eta a, Otorite Transpo Metwopolitén
(Metropolitan Transportation Authority, MTA) lan ak Komisyon Sevis Piblik lan pou
depwaye pésonel ak resous yo pou reponn ak ensidan an epi rete nan kominikasyon
konstan avék Con Ed. Gouvene a te bay enstriksyon tou ak Depatman Sévis Piblik
(Department of Public Service) lan pou ankete koz pan lan.

